
				এই পাতাটির মুদ্রণ সংশোধন করা প্রয়োজন। 
আমার ইংরেজি কাব্যসম্বন্ধে আমার অনুশোচনা জানালুম। র্তারও মত এই যে বর্জনীয় কবিতাগুলি বাদ দিয়ে একটা সমগ্র পরিশোধিত সংস্করণ বের করা । গীতাঞ্জলি, Crescent Moon এবং Gardener অখণ্ডই থাকবে— বাকি বইগুলো ছাট আবশ্যক। আমার রুচিমতো ছেটেছি— কিন্তু আমার রুচির উপর সম্পূর্ণ নির্ভর করবার দরকার নেই— ঐটেকে অবলম্বন করে তোমরাও ছেটেকেটে একটা ভদ্র জিনিষ দাড় করালে খুসি হব। সংসার থেকে বিদায় নেবার পূৰ্ব্বে আবর্জনাগুলো সরিয়ে যেতে পারলে নিশ্চিন্ত হয়ে যাব । ম্যাকমিলানরা লিখেছিল সিলেকশনের কথা, সেটা ভালো প্রস্তাব । কিন্তু তার চেয়ে ভালো প্রস্তাব, সমস্তটাকে মেরামৎ করা। এই সংশোধিত সংস্করণে চিত্রা, Cycle of Spring এবং Post Officeটা জুড়তে পারো— অথবা শুধু চিত্রাকেই কাব্যের অন্তর্গত করে নিয়ে অন্যগুলোকে স্বতন্ত্র বের করতে
পারে ।
চার অধ্যায়ের তর্জমা এও জকে পড়তে দিয়েছিলুম। তার খুব ভালো লেগেছে।. তোমাকে পূৰ্ব্বেও বলেছি আবার বলছি ঐ তর্জমাট প্রকাশ করা যদি তোমরা সঙ্গত না মনে করে। তাহলে আমি কিছুমাত্র দুঃখিত হবে না। খ্যাতি অর্জনের মোহ আমার মন থেকে ক্রমশই ক্ষীণ হয়ে আসচে। ঐ নেশাটার মতো দুঃখকর জিনিষ পৃথিবীতে অল্পই আছে। অথচ কী ফাকি ওটা ! জগতে সত্যকার আনন্দের উপকরণ যথেষ্ট আছে, সে সব বিনি পয়সার দান, এবং সৌভাগ্যক্রমে

	        এই পাতাটি অন্য কোনো ভাষায় উপলব্ধ নয়।

